
 

LAN ESKAINTZEN ATARIAN LANPOSTUAK AUKERATZEKO JARRAIBIDE OROKORRAK 

OSO GARRANTZITSUA – KONTUAN HARTZEKO OHARRA. 
 
8.6.3  oinarri  orokorraren  arabera,  bertan  zehaztutako  epean  eta  eran  lanposturik  aukeratzen  ez  duten 
pertsonek  galdu  egingo  dituzte  hautaketa  prozesuan  parte  hartzeagatik  lortutako  eskubideak;  eta  hori 
gertatuko  zaie  aukeratutako  lanposturen bat  esleitu  ezin  zaien pertsonei,  aukeratutako  lanpostu  guztiak 
eskubide hobeko beste pertsona batzuei esleituko zaizkielako eta lanpostuak eskaini zirenean aukeratu ahal 
izan zituzten beste lanpostu batzuk, markatu ez zituztenak. Hortaz, halakorik gerta ez dadin, gomendatzen da 
aukeratzea  interesdunak  bete  ditzakeen  ahalik  eta  lanpostu  gehien,  esleitu  ahal  izateko,  horrela, 
promozionatzeko bidea emango duen lanposturen bat. 
 
Esate baterako, zerrendako 9. postuan dagoen pertsonak zenbaki hori baino lanpostu gutxiago aukeratzen 
baditu,  demagun  bost,  lanpostu  gehiago  aukeratzerik  baduenean  betetzen  dituelako  baldintzak  eta 
baduelako hizkuntza eskakizuna, eta bost lanpostu horiek esleitzen bazaizkie zerrendan bere aurretik dauden 
pertsonei, ezingo zaio esleitu  lanposturik, eta prozesuan parte hartzeagatik  lortutako eskubideak galduko 
ditu. 

 
1) Lan Eskaintzen Atarian sartu esteka honen bidez, erabiltzailearekin eta pasahitzarekin. 

2) Sakatu Zure eskariak atalean. 

3) Koka zaitez gainditu duzun prozesuaren lerroan, eta eskuineko azken zutabean –
Lanpostuak hurrenkeraren arabera eskatzea dioen horretan–, sakatu gezi berdean. 

 

4) Eskatu ditzakezun lanpostuen zerrenda agertuko zaizu. Lerro bakoitzeko eskuineko azken 
zutabean –“Hurrenkera” dioenean– laukitxo bat agertzen da: hor ipini behar da lanpostu horri 
eman nahi diozun hurrenkera zenbakia: 

 



 
5) *Lanpostu batzuen ezkerretara “T” bat agertzen da: horien eskuragarritasuna titularraren 
erabakiaren menpe egongo da, hark izango baitu lehentasun osoa lanpostu horretarako. Dena 
dela, gainerako pertsonek ere aukera dezakete lanpostu hori gura duten hurrenkeran, azkenean 
haren titularrak beste lanpostu bat eskuratuko balu eta hori hutsik geratuko balitz. 

Eskainitako lanpostu baten behin betiko titularra lanpostu horretan promozionatu ahal izango 
da; aukeraketan lanpostu hori bakarrik adierazi beharko du. Kasu horretan, 8.6.2 oinarriko arau 
espezifikoan ezartzen den bezala, abuztuaren 2ko 30/1984 Legearen 22.1 artikuluko azken-
aurreko paragrafoan xedatutakoaren arabera, pertsona hori hautaketa-prozesuan lortutako 
puntuazioaren araberako sistematik kanpo geratuko da destinoak esleitzeko. 

6) Hautatutako lanpostuetan lehentasun-ordena behar bezala bete dela egiaztatu ondoren, 
"Datuak gorde" botoia sakatu behar da, lanpostuen zerrendaren azpian dagoena. Kontuan izan 
pantaila hau nahi adina aldiz aldatu ahal izango dela postuak aukeratzeko epearen barruan, 
baina gorde den azken hautaketak bakarrik izango du balioa, adierazitako epearen barruan 
"Datuak gorde" botoia sakatuz, eta aurreko guztiak ondoriorik gabe geratuko dira. Egindako 
hautaketaren frogagiria inprima daiteke, "Inprimatu" botoia sakatuta. 

 


